
MESYUARAT MEXCO-STI BIL. 2/2026: KERJASAMA STRATEGIK
PERSEKUTUAN DAN NEGERI DIPERKUKUH BAGI MEMACU
EKOSISTEM SAINS, TEKNOLOGI DAN INOVASI HINGGA KE AKAR
UMBI

KUALA LUMPUR, 27 Oktober 2026 —Mesyuarat Menteri-Menteri dan Ahli-Ahli Majlis
Mesyuarat Kerajaan Negeri yang Bertanggungjawab Mengenai Sains, Teknologi dan
Inovasi (MEXCO-STI) Bilangan 2 Tahun 2026 telah diadakan di Agensi Angkasa
Malaysia (MYSA), di sini, hari ini.

Mesyuarat yang dipengerusikan oleh YB Datuk Chang Lih Kang, Menteri Sains,
Teknologi dan Inovasi (MOSTI) merupakan platform strategik dalam menyelaraskan
dasar dan hala tuju Sains, Teknologi dan Inovasi (STl) merentas peringkat
Persekutuan dan Negeri. Mesyuarat ini juga bertujuan merapatkan jurang,
mengukuhkan ekosistem STI semasa, serta memastikan agenda kemajuan teknologi
negara tidak hanya dirancang di peringkat pusat, malah diterjemahkan secara nyata

demi kesejahteraan rakyat di peringkat akar umbi.

Antara fokus utama mesyuarat adalah pendekatan bagi menghadapi cabaran dan isu
di mana Malaysia dijangka beralih status menjadi negara menua (ageing nation)
menjelang 2048. Pendekatan yang diketengahkan oleh Yayasan Inovasi Malaysia
(YIM) pada kali ini berbentuk inisiatif transformatif yang menggabungkan elemen STI
untuk memperkasakan warga usia emas, mewujudkan perniagaan berteknologi tinggi,

serta memelihara dan mengkomersialkan Traditional Knowledge (TK).

Mesyuarat juga membicangkan pemerkasaan dan penjanaan ekonomi berasaskan
inovasi terutama kepada golongan nelayan melalui Program Penjanaan Pendapatan
Nelayan Melalui Ekonomi Kitaran yang merangkumi sekurang-kurangnya 30 lokasi
yang dikenal pasti di seluruh Semenanjung Malaysia melalui inisiatif yang dibawakan

oleh Bioeconomy Corporation (BEC) pada tahun 2027.

Semasa mesyuarat berkenaan, Akademi Sains Malaysia (ASM) berkongsi pendekatan
dan kerjasama Kerajaan Persekutuan dan Kerajaan Negeri dalam melaksanakan tujuh
(7) Inisiatif Kebangsaan Berorientasikan Misi (MOI) bagi menangani cabaran nasional

yang bersifat kompleks.

Kerajaan Sarawak melalui Kementerian Pendidikan, Inovasi dan Pembangunan Bakat
(MEITD) turut mengambil berkongsi mengenai pencapaian pasukan robotik Sarawak
di peringkat antarabangsa, serta inisiatif pembangunan bakat robotik dan STEM di
Sarawak melalui penganjuran World Robot Olympiad (WRO) Open Championship
2027.

Kerjasama erat Kerajaan Persekutuan dan Kerajaan Negeri adalah kunci utama bagi
menangani cabaran semasa ekosistem STI| negara serta memastikan pembangunan
dan aplikasi teknologi dapat dimanfaatkan oleh seluruh lapisan masyarakat sejajar

dengan hasrat Dasar Sains, Teknologi dan Inovasi Negara 2021-2030.

